
iegeld (jou premie)

wat 'n mens in 'n

uittree-annuiteit

(UA) belg, is belas-

tingaftrekbaar van
belasbare inkomste, tot soveel
as 27,5% of R350 000 per jaar.
Kom ons sé jou belastingkoers
is 40%, dan betaal jy effektief
net R60 van elke R100 wat jy
spaar. Jan Taks spaar vir jou
die res.

Dit is dus 'n baie sinvolle
manier om vir jou oudag te
spaar.

Nou hoekom dan nie ook vir
jouvrou’n UA uitneemnie? Jy
kan, maar daar is 'n vangplek.
Die belastingaftrekking kan
net gedoen word teen belas-
bare inkomste. En as jou vrou
nie 'n inkomste verdien nie
(ten minste 'n inkomste wat
verklaar word), het sy nie die
aftrekking nie. Geen inkoms-
te, geen belastingaftrekking.

Wat van 'n trust? 'n Trust
kan belasbare inkomste ver-
dien, maar die probleem met’n
trust is dat die belastingaftrek-
king net vir natuurlike persone
geld. Nie vir 'n trust nie, en ook
nie vir 'n beslote korporasie of
maatskappy nie.

ANDER VOORDELE

Kom ons kom terug na die

Uittree-annuiteit:

Belastingvoordeel
nie oordraagbaar

'n Leser wou nou die dag weet of hy vir sy
vrou 'n uittree-annuiteit kan uitneem ter wille
van die belastingaftrekking. En wat as die
familietrust die uittree-annuiteit uitneem?

vraag van die leser.

Die feit dat die premie nie
belastingaftrekbaar is nie, is
nie die einde van die storie nie.
Jy spaar tog nie net ter wille
van 'n belastingvoordeel nie,
veral nie net vir één belasting-
voordeel nie.

Daar is ander voordele aan
'n UA verbonde. Eerstens
is die geld wat in 'n UA ge-
spaar word, kwytgeskeld van
belasting op die groei in die
belegging. Dit kan oor jare be-
duidende belastingvoordele
inhou, veral as dit groot bedrae
is wat gespaar word.

Met 'n gewone belegging
betaal jy jaarliks inkomstebe-
lasting op die rente- en huur-
inkomste (tot 45% as jy baie
vermoénd is) en kapitaalwins-

belasting (KWB) op aandele
wat van die hand gesit word
(tot 18%). Met 'n UA is daar
nie so iets nie.

Al kan jou vrou dus nie die
belastingaftrekking kry vir die
premie wat sy spaar nie (om-
dat sy nie 'n inkomste het wat
sy verklaar nie), kan sy voor-
deel trek uit die belastingvrye
groei in die UA.

AsJan Taks dalk vra waar sy
die geld kry om te spaar, is die
antwoord eenvoudig: Dit is'n
skenking van haar man. Daar
is nie geskenkebelasting be-
taalbaar op skenkings tussen
gades nie.

Tweedens is beleggings in
'n UA kwytgeskeld van skuld-
eisers. Dink maar aan die
mocilike tye wat kan volg op

'n droogte. Pasop tog net vir
skuiwergate soek. Die Insol-
vensiewet (Wet 24 van 1936)
het dit gedek, en jy kan bedroé
daarvan afkom.

Derdens, en hierdie voor-
deelis vir my nogal besonders,
nadat sy (die vrou in ons vraag)
besluit het om uit te tree uit die
UA, sal sy geregtig wees op 'n
belastingvrye pensioen. Hoe
lekker is dit? Dit word moont-
lik gemaak deurdat geld wat in
'n UA gespaar word, nd aftrede
beskikbaar is as inkomste vry
van belasting in die geval waar
die persoon nie die premie vir
inkomstebelastingdoeleindes
kon aftrek nie.

As jy boedelbeplanning
doen, moenie jou net bekom-
mer oor die dood nie.

Jy moet selfs harder beplan
vir 'n lang lewe. Kyk holisties
na die beskikbare tegnieke en
produkte wat kan help terwyl
jynog lewe. LBW

Mnr. Nico van Gijsen is 'n

